
ᐅᓪᓗᖅ:  ᓯᑎᐱᕆ 09, 2016       
 
ᑕᐃᒎᓯᐊ:  ᑲᑎᒪᓂᖓᑦ ᒥᓂᔅᑕᐅᖃᑎᒌᖏᑦᑐᑦ ᒥᓂᔅᑕᐃᑦ ᐱᓕᕆᐊᒃᓴᓖᑦ ᐃᒡᓗᓕᕆᓂᕐᒧᑦ  (ᓯᑎᐱᕆ 6-7, 
2016) -Edmonton, Alberta. 
 
ᓇᑭᙶᕐᓂᖓ ᐱᓕᕆᕝᕕᖕᓂᑦ: ᐃᒡᓗᓕᕆᓂᕐᒧᑦ ᑲᓇᑕᒥ, ᑲᑎᒪᓂᖅ / ᑐᓴᒐᒃᓴᓕᕆᓂᕐᒧᑦ ᑐᑭᒫᒃᑎᐅᔪᑦ; 
ᑲᓇᑕᒥ ᒐᕙᒪᒥᐅᑕᐅᖃᑎᒌᖏᑦᑐᑦ ᑲᑎᒪᕐᔪᐊᕐᓂᖓᑦ, ᑐᓴᒐᒃᓴᓕᕆᓂᖅ / ᐊᑐᖅᑕᐅᑲᑕᒋᐊᓖᑦ; ᓄᓇᕗᑦ 
ᒐᕙᒪᒃᑯᑦ, ᐃᑲᔪᖅᑐᐃᔪᑦ ᑐᓴᒐᒃᓴᓕᕆᓂᕐᒧᑦ / ᐊᔾᔨᒡᓕᐅᕆᓂᕐᒧᓪᓗ.   
 
ᐃᓚᐅᔪᑦ: ᒐᕙᒪᑐᖃᒃᑯᑦ-ᓄᓇᓕᕐᔪᐊᑦ ᐊᕕᒃᑐᖅᓯᒪᔪᑦ- ᓄᓇᕘᒥᓗ ᒥᓂᔅᑕᐃᑦ ᐱᓕᕆᐊᒃᓴᓖᑦ ᐃᒡᓗᕐᓕᕆᓂᕐᒧᑦ, 
ᑭᒡᒐᖅᑐᐃᔪᖃᖅᖢᓂ ᕼᐋᒻᒪᓚᒃᑯᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ ᑕᑯᒃᓴᐅᑎᑦᑎᔨᐅᓂᐊᖅᖢᑎᒃ ᑲᑐᔾᔨᖃᑎᒌᖑᔪᑦ 
ᑲᓇᑕᒥ ᕼᐋᒻᒪᓚᐅᔪᑦ ᓵᙵᓪᓗᐊᑕᓚᐅᖅᑐᑦ ᑲᑎᒪᓂᖓᑦ ᐋᖅᑭᒃᓱᐃᓇᓱᒃᖢᑎᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ 
ᑐᒡᓕᐊᓂ ᐱᓕᕆᓂᐅᓂᐊᖅᑐᒧᑦ ᐱᖏᖕᓇᐃᔭᐃᓂᕐᒧᑦ ᑲᓇᑕᒥ ᐱᓕᕆᐊᒥᒃ. ᓯᐊᒻᒪᒃᑎᕆᓂᖅ ᐱᓕᕆᓂᐅᔪᒧᑦ  
1-ᒥ ᐱᓕᕆᐊᖑᓯᒪᓕᖅᑐᖅ (2016-2019). 
 
ᓄᓇᕗᑦ ᖃᓄᐃᓕᖓᓂᖏᑦ: ᐃᓱᒪᒋᔭᐅᔪᒃᓴᑐᐃᓐᓇᐃᑦ: 

• ᓇᓕᒧᔾᔫᒥᔪᓂᒃ ᓯᐊᒻᒪᒃᑎᕆᓂᖅ ᑮᓇᐅᔭᓂᒃ ᐱᒻᒪᕆᐊᓘᕗᖅ ᐊᒻᒪᓗ ᐊᒡᒍᖅᓯᔾᔪᑕᐅᖃᑦᑕᕐᓂᐊᖅᑐᓂᑦ 
ᑐᙵᕕᒃᓴᐅᒃᑲᓐᓂᕋᔭᖅᑐᑦ* ᐊᑐᖅᑕᐅᒐᔪᒃᑐᒃᑯᑦ ᐋᖅᑭᒃᑕᐅᓪᓗᑎᒃ ᑕᒪᐃᓐᓄᑦ ᒐᕙᒪᑐᖃᒃᑯᑎᒍᑦ 
ᑮᓇᐅᔭᖅᑖᑦ.   ᐃᒪᐃᑦᑎᐊᕈᑕᐅᖕᒪᑦ ᑕᐃᒃᑯᐊ ᒥᑭᑦᑑᑕᐅᓂᖅᓴᑦ ᓄᓇᓖᑦ ᐱᔪᓐᓇᖁᓪᓗᒋᑦ ᓈᒻᒪᒃᑐᓂᒃ 
ᐊᒻᒪᓗ ᓱᓕᔪᒃᑯᑦ ᑮᓇᐅᔭᖅᑖᖑᑎᑕᐅᕙᒃᑐᑎᒍᑦ.     

• ᐊᓯᐊᑕᐅᖅ ᐱᔾᔪᑕᐅᔪᓐᓇᖅᑐᖅ ᐃᓚᒋᔭᐅᓗᓂ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖑᓇᓱᒃᐸᒃᑐᑦ 
ᐃᓱᒪᒋᔭᐅᓗᑎᒃ ᐃᒪᐃᔪᑕᐅᖕᒪᑦ ᓂᐅᕕᕐᓂᒃᑯᑦ ᐱᔪᓐᓇᕐᓂᐅᓪᓗᓂ ᐊᐅᓚᔪᓐᓇᐅᑎᓄᑦ ᑮᓇᐅᔭᖅ.   

• ᓯᐊᒻᒪᒃᑎᕆᓂᖅ ᐊᑐᖔᕈᒥᓇᕐᓂᖅᓴᐅᔪᒃᑯᑦ ᐱᓕᕆᓂᖅ ᐃᑲᔪᖅᑐᐃᓂᖓᓄᑦ ᐱᕙᒌᔭᐅᒻᒥᒃ,  
ᐱᔭᕆᑐᖏᓐᓂᖅᓴᐅᓪᓗᓂ ᐱᓇᔫᑎᑎᒍᑦ ᐱᓕᕆᔾᔪᓯᕐᓂᑦ ᐃᒪᐃᑦᑎᐊᖅᑎᑦᑎᓪᓗᓂ ᓇᓕᒧᒌᔾᔾᔫᒥᓂᒃ 
ᓯᐊᒻᒪᒃᑎᕆᓪᓗᓂ ᑮᓇᐅᔭᓂᒃ.    

• ᐅᓂᒃᑲᓕᐅᕆᐊᖃᕐᓂᕐᒧᑦ ᒪᓕᒃᑕᐅᔭᕆᐊᓖᑦ ᑐᑭᓯᓇᑦᑎᐊᕆᐊᓖᑦ ᐊᒻᒪᓗ ᑐᙵᕕᖃᕐᓗᑎᒃ 
ᐋᖅᑭᒃᓱᖅᓯᒪᔪᑎᒍᑦ ᐊᔪᕐᓇᖏᑐᐊᕌᖓᑦ. ᐅᓂᒃᑳᓕᐅᕆᐊᖃᕐᓂᖅ ᖃᓄᖅᑑᖓᕈᑕᐅᔪᓐᓇᕐᓗᓂ ᐊᒻᒪᓗ 
ᒪᑯᐊ ᐃᓚᒋᓗᒋᑦ:     

◦ ᐊᔪᙱᓪᓗᑎᒃ ᐋᕿᑭᓯᒃᑲᓐᓂᕈᓐᓇᕐᓂᕐᒧᑦ ᑮᓇᐅᔭᑦ ᐊᕕᒃᑐᕆᐊᖃᖅᐸᑕ  ᐊᑐᓂ 
ᐅᑎᖅᑎᑕᐅᓇᓱᒃᑐᓄᑦ ᐃᒪᐃᓐᓂᐊᑐᐊᖅᐸᑦ ᐊᕕᑦᑎᐊᕐᓗᑎᒃ ᐱᓕᕆᐊᖅ ᐃᓱᓕᑉᐸᑦ 
(ᐅᑎᖅᑎᑕᐅᓇᓱᒃᑐᑦ-ᑐᖓᕕᖃᖅᐸᑕ ᑮᓇᐅᔭᓂᒃ)   

◦ ᐊᔪᙱᓪᓗᑎᒃ ᓅᑎᑦᑎᔪᓐᓇᕐᓂᕐᒧᑦ ᑮᓇᐅᔭᓂᒃ ᐱᓕᕆᐊᓂ ᐋᖅᑭᒃᓯᔪᓐᓇᕐᓗᑎᒃ 
ᖄᖏᐅᑎᔪᓄᑦ ᐊᒻᒪᓗ ᐊᒥᒐᖅᑐᓄᑦ   

• ᐱᒻᒪᕆᐅᕗᖅ ᑕᐃᒃᑯᐊ ᑮᓇᐅᔭᑦ ᖃᓄᖅᑑᕈᑎᒋᔪᓐᓇᕐᓗᒋᑦ ᐃᑲᔪᖅᑐᐃᔪᒪᓂᕐᒧᑦ ᖃᐅᔨᓴᕐᓂᕐᒥᒃ, 
ᐊᖏᓗᐊᖏᑦᑐᓂᒃ ᐱᓕᕆᐊᓂᒃ ᐊᒻᒪᓗ ᖃᐅᔨᓴᑲᑕᖕᓂᕐᒧᑦ ᐊᑑᑎᖃᑦᑎᐊᖅᑐᒃᑰᕈᑕᐅᔪᓐᓇᖅᑐᓂᒃ, 
ᐊᔪᖏᓐᓂᖅᑖᖅᑎᑦᑎᕙᓪᓕᐊᓂᕐᒧᓪᓗ, ᐊᒻᒪᓗᑦᑕᐅᖅ ᐱᐅᓯᑎᑦᑎᒋᐊᕐᓂᕐᒧᑦ ᐱᑕᓕᖕᓂᒃ ᐃᒡᓗᕐᔪᐊᓂᒃ.    

• ᓵᙵᔪᓐᓇᖅᑐᑦ ᐊᑕᐅᓯᐅᑦᑕᖅᑐᑎᒍᑦ ᖃᓄᐃᓐᓂᕕᓂᕐᓂᑦ ᐱᓯᒪᔪᑎᒍᑦ, ᐃᒪᓐᓇᐅᖏᖔᕐᓗᓂ 
ᐱᓕᕆᐊᒃᓴᓪᓗᐊᑕᐃᑦ ᓇᓕᐊᑦ ᓇᓗᓇᐃᔭᖅᓯᒪᓗᐊᖅᑐᓂᒃ ᓇᓗᓇᐃᔭᐃᓯᒪᔪᑦ; ᖃᐅᔨᒪᔭᐅᖁᓪᓗᒍ 
ᐃᒪᐃᑐᐃᓐᓇᕆᐊᖃᕐᓂᖓᓄᑦ ᐊᑐᖅᑕᐅᖃᑦᑕᕋᔭᖅᑐᖅ ᐅᕝᕙᓘᓐᓃᑦ ᐱᓕᕆᐊᖅ ᐊᑐᑐᐃᓐᓇᕆᐊᓕᒃ 
ᒪᓕᒃᑕᐅᕙᒃᑐᓂᒃ ᐊᑐᕐᓗᑎᒃ ᐊᑕᐅᓯᕐᒥ ᓄᓇᓕᖕᒥ ᐊᑐᕆᐊᖃᑐᐃᓐᓇᕆᐊᖃᕋᔭᕐᒪᑦ 
ᐃᓱᒪᒋᔭᐅᑦᑎᐊᖅᓯᒪᔪᑎᒍᑦ ᐊᑐᖅᑕᐅᔪᓐᓇᖅᑐᓂᒃ ᐊᓯᐊᓂ ᓄᓇᓕᖕᒥ.     

 
*Base plus refers to a funding formula which takes a set amount per each province / 
territory and applies a factor based on population – this was the funding basis for most, if 
not all, infrastructure funding. 



 
ᓄᒃᑕᕐᓂᕐᒧᑦ: 

• ᓄᓇᕗᑦ ᐅᓄᖅᑐᒻᒪᕆᐊᓗᖕᓂᒃ ᓄᒃᑕᐅᑎᓄᑦ ᐊᐅᓚᔪᑎᓄᑦ ᐊᑭᓕᒃᓴᖃᓕᕐᒪᑕ;    ᓄᓇᓕᖕᓂᑦ 
ᓇᒧᙵᐅᔭᕆᐊᖃᖅᐸᖕᒪᑕ ᑭᓯᐊᓂ ᖃᖓᑕᓪᓗᑎᒃ, ᑭᒃᑯᑐᐃᓐᓇᕐᓂᑦ ᐊᑐᖅᑕᐅᔪᑦ ᓄᒃᑕᕐᓂᕐᒧᑦ 
ᓄᓇᕘᒥ ᖃᖓᑕᓲᒃᑯᑦ ᐊᒻᒪᓗ ᒥᑦᑕᕐᕕᒃᑎᒍᑦ; ᑖᒃᑯᐊᖑᓂᐅᔪᑦ ᐊᖏᒡᓕᒋᐊᕆᐊᖃᓕᕐᒪᑕ 
ᐱᖃᓯᐅᑎᓗᒋᑦ ᖃᖓᑕᓲᑦ ᐊᐅᓚᔪᓐᓇᐅᑎᑦ ᑕᑯᒃᓴᐅᑎᑦᑎᖁᓪᓗᒋᑦ ᓄᓇᕘᑉ ᐊᔨᐅᖏᑦᑐᒃᑯᑦ 
ᓄᓇᖁᑎᑎᐊᕙᖏᓐᓂᒃ.   

 
ᐊᑑᑎᖃᒃᑲᓐᓂᕈᓐᓇᖅᑐᑦ: 

• ᒐᕙᒪᑐᖃᒃᑯᑎᒍᑦ ᑮᓇᐅᔭᖃᖅᑎᑕᐅᓂᒃᑯᑦ ᐱᒻᒪᕆᐅᔪᒃᑯᑦ ᐊᐅᓚᔪᓐᓇᐅᑕᐅᖕᒪᑕ ᐱᓕᕆᐊᓂᒃ 
ᓯᕗᒻᒧᐊᒃᑎᑦᑎᔾᔪᑕᐅᓪᓗᑎᒃ; ᐱᒻᒪᕆᐅᕗᖅ ᒐᕙᒪᑐᖃᒃᑯᑦ ᒐᕙᒪᖏᑦ ᑐᑭᓯᐅᒪᑦᑎᐊᕐᓂᐊᖅᐳᑦ ᖃᓄᑎᒋ 
ᐱᔭᕆᐊᖃᐅᕐᓂᖏᓐᓂᒃ ᓄᓇᕘᒥ ᐃᒪᑦᑎᐊᖁᓪᓗᒋᑦ ᐱᔪᓐᓇᖅᑎᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 
ᓈᒻᒪᙱᑦᑐᒃᑯᑦ ᐃᓱᖃᖅᑎᑦᑎᖏᓪᓗᑎᒃ ᐱᓪᓗᐊᑕᐅᔪᓄᑦ ᓯᕗᓪᓕᐅᔾᔭᐅᔭᕆᐊᓕᖕᓄᑦ. ᓲᕐᓗ, 25-
ᖑᑎᓪᓗᒋᑦ ᒥᑭᓐᓂᖅᓴᐅᔪᑦ ᓄᓇᓖᑦ, ᓇᓗᓇᐃᖅᑕᐅᓯᒪᖏᑦᑐᒃᑯᑦ ᐱᔪᓐᓇᕐᓃᑦ ᐊᒡᒑᒍᖃᑎᒌᖏᑦᑐᓂᑦ 
ᑕᑎᒋᔭᐅᔪᓐᓇᕐᓗᑎᒃ 365 ᐅᓪᓗᑦ ᐊᕐᕌᒍᒥ. ᓄᑖᙳᖅᑎᕆᓂᖅ 40-ᓂᒃ ᐅᑭᐅᖃᓕᖅᑐᓂᒃ 
ᓄᑕᐅᖏᑦᑐᓂᒃ ᐅᖅᓱᒨᖅᑐᓂᒃ ᐱᓕᕆᔾᔪᑎᓂᒃ ᓄᑕᙳᓂᖅᓴᓄᑦ / ᓴᓗᒪᓂᖅᓴᓄᑦ ᐱᓕᕆᔪᑎᓄᑦ 
ᐱᒻᒪᕆᐅᕗᖅ ᐊᒃᐸᖅᑎᕆᓂᕐᒧᑦ ᐆᒻᒪᖅᑯᑏᑦ ᐊᑭᖏᓐᓄᑦ ᐊᒻᒪᓗ ᒥᒃᖠᑎᕆᓂᕐᒧᑦ ᐳᔪᕐᓗᖕᓂᒃ 
ᐃᓯᐊᕿᕙᒃᑐᓂᒃ ᓯᓚᒧᑦ.   

• ᐋᕿᒃᓱᖅᑕᐅᓯᒪᔪᑦ ᓯᕗᓪᓕᐅᔾᔭᐅᔪᒪᓪᓗᑎᒃ ᓄᓇᕘᒥ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᖃᐅᔨᓇᓲᑕᐅᓯᒪᔪᑦ 
ᐅᑯᐊ:   

1. ᐃᒥᖅᑕᐅᖃᑦᑕᖅᑐᑦ ᐃᒦᑦ ᐊᒻᒪᓗ ᐃᒥᕐᓗᐃᑦ; 
2. ᒥᒃᖠᑎᕆᓂᖅ ᐳᔪᕐᓗᖕᓂᒃ ᐃᓯᐊᕿᕙᒃᑐᓂᑦ ᓯᓚᒻᒧᑦ;   
3. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᒃᑐᐃᓂᐅᔪᑦ.   

• ᐃᓚᒋᔭᐅᖃᓯᐅᑎᒋᓪᓗᓂ ᐃᓱᒫᓗᖕᓇᖅᑐᒦᓐᓂᐅᔪᖅ ᓄᓇᕘᒧᑦ ᐅᓇᐅᔪᖅ ᑕᖏᓕᖕᓂᒃ ᐊᒃᑕᕐᓗᑯᓂᒃ 
ᐊᐅᓚᑎᓂᖅ (ᐱᖃᓯᐅᑎᓪᓗᒋᑦ ᓱᕈᖅᑐᕕᓃᖅ ᓄᓇᓂᑦ ᐱᐅᓯᑎᑕᐅᒋᐊᕐᓂᖏᑦ), ᑕᒪᓐᓇᓕ 
ᐃᓚᓕᐅᔾᔭᐅᓯᒪᔪᓐᓇᖅᑐᑦ ᑕᐃᑲᓂ ᐊᑐᖅᑕᐅᒃᑲᓐᓂᕈᓐᓇᖅᑐᓅᖓᔪᓄᑦ.    

 
ᐃᓄᐃᑦ ᐃᒡᓗᒃᓴᖏᑦ: 

• ᐃᓄᖕᓂᒃ ᐃᒡᓗᖃᖅᑎᑦᑎᓇᓱᖕᓂᖅ ᑲᔪᓯᔪᒃᑯᑦ ᐊᒃᓱᕈᕐᓇᖅᑐᒻᒪᕆᐊᓗᒃᑯᑦ ᐱᔭᐅᔭᕆᐊᖃᖅᓯᒪᔪᖅ 
ᓄᓇᕘᒥ. ᑲᑕᒃᐸᓪᓕᐊᑎᓪᓗᒋᑦ ᒐᕙᒪᑐᖃᒃᑯᓐᓂ ᐃᓄᖕᓂᒃ ᐃᒡᓗᖃᖅᑎᑦᑎᓂᕐᒧᑦ ᐊᖏᖃᑎᒌᒍᑏᑦ 
ᐃᑲᔪᖅᑐᐃᔪᑕᐅᕙᒃᑐᑦ O&M-ᓄᑦ ᐱᑕᓕᖕᓂ ᑭᒃᑯᑐᐃᓐᓇᐃᑦ ᐃᒡᓗᖏᓐᓂ, ᐱᑕᖃᐃᓐᓇᖅᐳᕐᓕ 
ᐊᒃᓱᕈᕐᓇᐃᓇᐅᔭᖅᑐᖅ ᐊᒻᒪᓗ ᑲᔪᓯᓂᐊᖅᖢᓂ ᑖᒃᑯᓄᖓᓗ ᓄᓇᕘᒥ ᒐᕙᒪᒃᑯᓐᓄᑦ 
ᓵᖓᔾᔪᑕᐅᓇᔭᖅᖢᑎᒃ ᑲᒪᓂᐊᖅᐸᑕ  ᐃᒡᓗᒋᔭᐅᓇᔭᖅᑐᓂᒃ.    

• ᐱᐅᓯᑎᑕᐅᒋᐊᖅᓯᒪᔪᑦ ᑐᓴᐅᒪᖃᑦᑕᐅᑎᔾᔪᑎᓄᑦ ᐊᐅᓚᔪᓐᓇᐅᑎᑦ, ᐱᓗᐊᙳᐊᖅᖢᒍ 
ᖃᕋᓴᐅᔭᒃᑰᕈᓐᓇᐅᑎᓄᑦ ᐱᔨᑦᑎᕐᓂᕐᒧᑦ, ᐊᒃᓱᕈᕐᓇᕐᒪᑕ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ 
ᐃᓕᓐᓂᐊᕐᓂᓕᕆᓂᕐᒧᑦ.    

• ᓄᓇᕘᒥ, ᑭᐱᙳᐃᔭᐃᕕᐅᕙᒃᑐᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ ᑭᓯᐊᓂ ᐱᑕᖃᑦᑎᐊᕌᖓᑦ ᑮᓇᐅᔭᓂᒃ 
ᓯᕗᓪᓕᐅᑎᑕᔨᐊᕆᐊᓖᑦ ᐱᓕᕆᐊᑎᒍᑦ ᐱᐊᓂᒃᑕᐅᓚᐅᖅᑎᓪᓗᒋᑦ ᒐᕙᒪᑐᖃᒃᑯᑎᒍᑦ 
ᑮᓇᐅᔭᖅᑖᖅᑎᑕᐅᓯᒪᔪᑦ ᓯᕗᓂᐊᒍᑦ ᐊᐅᓚᔪᓐᓇᐅᑎᓄᑦ ᑮᓇᐅᔭᑦ ᐃᑲᔪᖅᑐᐃᔾᔪᑕᐅᓚᐅᖅᑎᓪᓗᒋᑦ 
ᓯᐊᕆᔮᕐᕕᖕᓄᑦ, ᐱᙳᐊᕐᕕᖕᓄᑦ, ᐊᓯᖏᓪᓗ.   

 
 
ᒫᓐᓇ ᖃᓄᐃᓕᖓᓂᐅᔪᖅ: 

• ᑲᓇᑕᒧᑦ ᒐᕙᒪᒃᑯᑦ ᐊᑐᖅᑕᐅᓂᐊᖅᑐᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᔪᑦ ᐱᓕᕆᐊᖑᓂᐊᖅᑐᒧᑦ 1 (2016-
2019-ᒧᑦ) ᐊᒻᒪᓗ ᐱᕙᒌᔭᐃᕗᑦ ᓴᓂᕐᕙᐃᔪᒪᓂᕐᒧᑦ ᐊᒥᐊᒃᑰᔪᓂᒃ $48 ᐱᓕᐊᓐ ᐱᓕᕆᐊᒃᑯᑦ 
ᑮᓇᐅᔭᖅᑖᖑᔪᒃᓴᑦ (ᑕᕝᕗᖓ 2026-ᒧᑦ) ᐱᖓᓲᔪᓄᑦ ᓯᕗᓪᓕᐅᔾᔭᐅᔪᒪᔪᓄᑦ ᐅᑯᓇᓂ: ᑭᒃᑯᑐᐃᓐᓇᕐᓂᑦ 
ᓄᒃᑕᐅᑕᐅᕙᒃᑐᑦ, ᐊᑐᖅᑎᑦᑎᒃᑲᓐᓂᕈᓐᓇᕐᓂᕐᒧᑦ ᐊᐅᓚᔪᓐᓇᐅᑎᓄᑦ, ᐊᒻᒪᓗ ᐃᓄᖕᓂᑦ 
ᐃᒡᓗᒋᔭᐅᔪᒃᓴᑦ.   



• ᓄᓇᕗᑦ ᐅᓄᖅᑐᒻᒪᕆᐊᓗᖕᓂᒃ ᓄᒃᑕᐅᑎᓄᑦ ᐊᐅᓚᔪᑎᓄᑦ ᐊᑭᓕᒃᓴᖃᕐᒪᑕ  ᑕᒪᓐᓇᓗ 
ᐋᖅᑭᒃᑎᕆᐊᖃᖅᖢᓂ ᐊᒻᒪᓗ ᓄᑖᑦ ᐃᒡᓗᓕᐊᒃᓴᑦ ᓄᓇᓕᖕᓂ; ᐊᖏᔫᔪᖅ ᑕᒪᓐᓇ 
ᑲᒪᒋᔭᐅᕌᓂᒍᓐᓇᔾᔮᖏᒻᒪᑦ ᒫᓐᓇᐅᔪᖅ  ᓄᓇᕘᒥ ᑮᓇᐅᔭᑎᒍᑦ ᓴᓂᕐᕙᒃᑕᐅᓲᑎᒍᑦ ᐊᒻᒪᓗ 
ᐊᑮᑐᖃᕐᓂᖏᓐᓄᑦ ᐊᔪᕐᓇᕋᔭᕐᒪᑦ.      

• ᓄᓇᕗᑦ ᐱᑎᑦᑎᕙᖕᒪᑦ ᑕᒪᐃᑎᒍᑲᓴᒃ ᐊᑭᓂᒃ ᓇᓕᒧᒃᑎᕆᓯᒪᓇᓱᐊᖅᖢᑎᒃ, ᐊᒻᒪᓗ ᑕᐃᒪᐃᓂᖓᓄᑦ 
ᐱᔪᓐᓇᖅᑎᑕᐅᔭᕆᐊᖃᖅᑑᒐᓗᐊᑦ ᑮᓇᐅᔭᓂᒃ ᐱᓇᓱᐊᖅᑕᖏᑦᑎᒍᑦ. ᑭᓯᐊᓂ, ᓵᒻᒪᓚᒃᑯᑦ 
ᐊᐅᓚᔪᓐᓇᐅᑎᖏᑦ ᓅᑕᐅᕙᒃᑐᑦ ᓵᒻᒪᓚᐅᔪᓄᑦ ᑭᓯᐊᓂ ᓴᓇᔭᐅᔪᖅ ᐱᐊᓂᒃᑕᐅᑦᑎᐊᕌᖓᑦ.     

• ᓂᕆᐅᓇᖅᐳᖅ ᖃᓄᖅᑑᕈᑎᖃᕈᓐᓇᕐᓂᖅ ᐅᓂᒃᑳᓕᐊᓄᑦ, ᐱᓕᕆᐊᑦ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ 
ᓯᕗᓂᐊᓂᑦ-ᐃᓱᐊᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᓵᙵᓂᖅ ᐊᑯᓂᖓᒍᖅᑐᓂ ᐊᒻᒪᓗ ᐊᑯᓂᐅᔪᒃᑯᑦ 
ᐱᔭᕆᐊᖃᕐᓂᕐᒧᑦ ᖃᓄᐃᓐᓂᐅᔪᑎᒍᑦ ᓄᓇᓕᕐᔪᐊᖅᑎᒍᑦ / ᓄᓇᕘᑦ ᐊᒻᒪᓗ ᑲᓇᑕ ᐊᒻᒪᓗ ᑕᐃᒃᑯᐊ 
ᐱᓕᕆᐊᒧᑦ ᑎᑎᕋᖅᑕᐅᓯᒪᔪᑦ ᖃᓄᖅᑑᕈᑕᐅᔪᓐᓇᕐᓗᑎᒃ. ᐱᔪᓐᓇᖅᑎᓪᓗᒍ ᓄᓇᕗᑦ ᐅᕝᕙᓘᓐᓃᑦ 
ᓄᓇᓕᒃ ᓇᓗᓇᐃᖅᓯᔭᕆᐊᖃᕐᓂᕐᒧᑦ ᓯᕗᓪᓕᐅᔭᐅᔭᕆᐊᓕᖕᓂᒃ.   

• ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᐅᑉ ᑐᒡᓕᐊ, ᓘᕆ ᑭᒻᐹᓪ, ᐃᓚᐅᖃᑕᐅᔪᖅ 
ᐱᓇᓱᐊᕈᓰᒃ ᒪᕐᕈᒃ ᐱᐊᓂᒃᑳᖓᑎᒃ ᑲᑎᒪᓂᐅᔪᓂ ᑖᑯᓇᓂ FPT-ᑯᑦ ᒥᓂᔅᑕᐃᑦ ᑐᒡᓕᖏᑦ ᑲᒪᒋᔭᓖᑦ 
ᐃᒡᓗᓕᕆᓂᕐᒧᑦ.   
 

ᖃᓄᐃᓕᐅᕐᓂᐅᒃᑲᓐᓂᕐᓂᐊᖅᑐᑦ: 
• ᑎᓴᒪᒋᔭᐅᔪᖅ ᓯᕗᓪᓕᐅᔾᔭᐅᔪᒪᔪᓂ, ᑕᐅᖅᓰᖃᑎᒌᖕᓂᖅ ᐊᒻᒪᓗ ᐃᖏᕐᕋᔪᑎᓕᕆᓂᕐᒧᑦ, ᑖᒃᑯᐊ 

ᓇᓗᓇᐃᖅᑕᐅᓯᒪᔫᒃ, ᑭᓯᐊᓂ ᑮᓇᐅᔭᑦ ᑖᑯᓄᖔᖓᓇᔭᖅᑐᑦ ᓄᑖᑎᒍᑦ ᑮᓇᐅᔭᖅᑎᒍᑦ ᑕᐃᑲᙵᑦ 
ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ (ᑲᑐᔾᔨᖃᑎᖃᕐᓗᑎᒃ ᑕᐃᑲᙶᖅᑐᓂᑦ ᓇᐸᔪᓐᓇᐅᑎᑦ ᑲᓇᑕᒥ).   

• ᐱᓕᕆᓂᐅᓇᔭᖅᑐᖅ 1-ᒧᑦ ᓇᓗᓇᐃᖅᑕᐅᓛᕋᓗᐊᖅᑎᓪᓗᒍ 2019-ᒥ, ᓂᕆᐅᓇᖅᐳᖅ 
ᓇᓗᓇᐃᖅᑕᐅᓂᒃᓴᖓ ᐱᓕᕆᓂᐅᓇᔭᖅᑐᖅ 2 ᐃᓱᐊᓂᐸᓘᓇᔭᖅᑐᖅ 2016-2017 ᐊᕐᕌᒍᕆᔭᐅᔪᒥᓪ. 
ᓇᓗᓇᐃᖅᓯᒪᓪᓗᑎᒃ ᐱᓕᕆᓂᐅᓇᔭᖅᑐᖅ 2 ᓴᖅᑭᑕᐅᑐᐃᓐᓇᕆᐊᓕᒃ ᓯᕗᓂᐊᒍᑦ ᐱᓕᕆᓂᐅᓇᔭᖅᑑᑉ 
2017-18-ᒥ. 

• ᐱᒻᒪᕆᐅᓂᐊᖅᐳᖅ ᖃᓄᖅᑑᖔᕈᓐᓇᕐᓂᖅ ᐱᓕᕆᐊᑦ ᑲᔪᓯᑎᑕᐅᓗᑎᒃ ᑕᐃᑯᖓ ᐱᓕᕆᓂᐅᓇᔭᖅᑐᒧᑦ 
2-ᒥ ᓇᓕᒧᔾᔫᒥᖁᓪᓗᒋᑦ ᑮᓇᐅᔭᑦ ᑕᒪᐃᑎᒍᑦ ᐊᑐᖁᔭᐅᔪᑎᒍᑦ ᒐᕙᒪᒃᑯᓐᓂᑦ, ᐱᔪᓐᓇᕐᕕᖃᕐᓗᑎᒃ 
ᐃᓚᓯᒋᐊᕈᓐᓇᕐᓂᕐᒧᑦ ᐊᒻᒪᓗ ᓄᓇᕗᑦ ᐱᔪᓐᓇᖅᑎᓪᓗᒍ ᖃᐅᔨᓇᓱᒋᐊᖃᕐᓂᕐᒧᑦ 
ᓯᕗᓪᓕᐅᔾᔭᐅᔭᕆᐊᓕᖕᓄᑦ.   

• ᒥᓂᔅᑕᐅᑉ ᑐᒡᓕ ᑭᒻᐹᓪ ᐊᐅᓚᑦᑎᔨᐅᖃᑕᐅᓂᐊᖅᑐᖅ ᐃᓂᖃᖅᑎᑕᐅᔪᑦ ᖃᐅᔨᒪᔪᑕᐅᖃᑕᐅᑎᓪᓗᒋᑦ 
ᐊᒻᒪᓗ ᑐᓴᒐᒃᓴᓕᕆᓂᖅ ᓇᖕᒥᓂᖃᖃᑕᐅᔪᓂ ᓄᓇᕘᒥ ᒐᕙᒪᒃᑯᓐᓂ ᐱᓕᕆᕝᕕᐅᔪᓂ ᐅᑯᓇᓂ:   
◦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ;   
◦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ; 
◦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ. 

 
 
 
 

            
ᒥᓂᔅᑕ       ᒥᓂᔅᑕᐅᑉ ᑐᒡᓕᐊ  


